
Հուղարկավորությունների անցկացում 
 

 

 

 

Հուղարկավորությունները և գերեզմանատների ծառայությունները կարող են կատարվել հետևյալ 

պահանջներին համապատասխան:    

 

• Ծառայությունները կարող են տեղի ունենալ միայն հուղարկավորության տանը կամ  
թաղման կամ դիակիզման վայրում:  

• Մասնակցությունը պետք է սահմանափակվի  մինչև.  

o Տաս (10) մարդու, ովքեր նույն ընտանիքի անդամներ են (անդամներ, ովքեր միասին են 

ապրում նույն ֆիզիկական հասցեում);  

o Մեկ մարդու, ով ինքնությունը ճշտելու նպատակով կարող է տեսնել մահացածին` 

ինչպես պահանջում են դիահերձարանները, հուղարկավորության տները կամ 

մարմինը զմռսող ծառայությունները; 

o Հուղարկավորության արարողության ծառայության կարևոր  աշխատակիցների թվի  
և, եթե ցանկանում են`  

o Մեկ հավատքի (կրոնական)առաջնորդի:  

• Հարկավոր է հետևել սոցիալական (ֆիզիկական) հեռավորություն պահպանման 

կանոններին: Դա նշանակում է, որ առնվազն 6 ոտնաչափ հեռավրություն պետք է լինի 

մասնակցող ընտանիքի անդամների, հուղարկավորության աշխատակիցների և հավատքի 

առաջնորդի միջև:  

• Ծառայությունը կարող է ուղիղ հեռարձակվել, որպեսզի ապահովվի ուրիշների վիրտուալ 

մասնակցությունը (տես` Հուղարկավորության տնօրենների ազգային ասոցիացիայի կողմից 

տրամադրված վեբ-հեռարձակման ռեսուրսներ): Արարողությունը կարելի է նաև 

նկարահանել` հետագայում դիտելու համար: Երկու դեպքում էլ, ձայնագրումը պետք է 

իրականացվի ընտանիքի անդամի կամ թաղման աշխատակազմի կողմից: 

• Մարդիկ, ովքեր վատառողջ են զգում կամ COVID-19-ի արդյունքում ծանր հիվանդանալու 

վտանգի տակ են, պետք է մնան տանը:  

• Հարկավոր է տրամադրել անձեռոցիկներ և սպիրտային հիմքով ձեռքերի ախտահանիչ 
միջոցներ` ընտանիքների և աշխատողների օգտագործման համար, և զուգարանները պետք 

է հագեցած լինեն օճառի և թղթե սրբիչների բավարար քանակությամբ: Հարկավոր է 

աղբամաններ տեղադրել` անձեռոցիկները և թղթե սրբիչները դեն նետելու համար:   

• Մարդիկ չպետք է դիպչեն կամ համբուրեն COVID-19-ից մահացած մարդու մարմինը: 

Այնուամենայնիվ դիպչելու դեպքում, տվյալ անձը պետք է լվանա ձեռքերը կամ ձեռքերի 

ախտահանիչ միջոց օգտագործի` մինչև իր դեմքին կամ որևէ այլ բանի, կամ այլ մարդու 

դիպչելը: 

• Որպեսզի սահմանափակվի մարդկանց կողմից դռան բռնակին դիպչելու 
անհրաժեշտությունը, ճակատային դուռը բաց պահեք (եթե եղանակը թույլ է տալիս) կամ 

ապահովեք, որ աշխատակիցներից մեկը մշտապես բացի դուռը, երբ թույլատրված 

մասնակիցները ժամանեն:   

http://www.publichealth.lacounty.gov/

Հուղարկավորությունների անցկացում 
 

 

 

 

• Սահմանափակեք այն առարկաների, սարքավորումների և պիտույքների օգտագործումը, 

որոնց ախտահանելը դժվար է, կամ որոնք կդժվարացնեն սոցիալական (ֆիզիկական) 

հեռավորության պահպանումը (օրինակ` վրանի պատերը): 

http://www.publichealth.lacounty.gov/

